
 

 

 

 

 

 

 

 

 

 

 

                                           

 

Tlhomamiso 1 
 

Setlhogo: Melao e lesome  

 
 

 

  Mokaedi wa batsadi 
 Sekolo sa Tshipi ithutelo lapeng 

Go Motsadi 
O amogelesegile mo Melao e lesome Thuto ya tlhomamiso 1. 

Mokwalo o o go fa thutuntsho e potlana gore o ka ruta jang thuto e. 

O ka ipaakanya le go ruta thuto e jang 

Fa tlase ke maele a go ipaakanya le go ruta thuto e: 

Kgato Tiriso 

1 Etela maranyane a New Apostolic Church Website ka go tobetsa seele se se latelang 
mo maranyaneng a gago a WhatsApp  

https://bit.ly/3NACSSHS 

2 Kgobokanya di dirisiwa tse di latelang go netefatsa fa o ipaakanyeditse thuto e: 

• Baebele 

• Mokwalo wa thuto wa PDF o o setseng o baakantswe. 

• Pena le lekwalo la ngwana, etc. 

• Setshwantsho sa motshikhinyego se se leng thuso e nngwe 

• Katakasima le Dipotso le dikgarabo (bogolo jang mo batlhomamisiweng) 

Ela tlhoko: 

2.1: Nako e siametseng go ruta ke maphakela a sontaga morago ga tirelo ya tshipi, go 
tsamaelana le lenaneo la malatsi otlhe a sekolo sa tshipi, go tsweledisa lenaneo. 

2.2: Ka tswe-tswe dira thuto e nne khutshwane , o etse tlhoko gore bana ba reeditse 
ka kelelelo – o itse ngwana wag ago botoka! Tirelo ya sekolo sa tshipi ga e hete 
metsotso e 45 . 

2.3: Thuto e lebaganye  (Batlhomamisiwa 1). 

2.4: O ka kopa thuso mo morutabana wa  gago wa batlhomamisiwa fa o tlhoka thuso. 

3 Rapela (Bona thapelo ko bofelelong jwa thuto e) O kope Modimo go go thusa go ruta 
ka tsela e a eletsang re ka e ruta ka teng. 

  

https://bit.ly/3NACSSHS

Go ruta thuto ya batlhomamisiwa mo lapeng 

O ka ipaakanya le go ruta thuto e jang 

Re tswelela ka go abalana maele a go ipaakanya le go ruta thuto e: 

Kgato Tiriso 

4 Dira seemo se se siameng, se se senang dikgoreletsi se wena le bana/ngwana 
le leng fa go tshwanang. 

Sekai: Nnang mo tafoleng. 

5 Bala thuto. E bale gape gore o e tlhaloganye. 

Lebelela setshwantsho sa motshikinyego go re o tlhaloganye botoka. 

6 Kwala dintlha tse o batlang go di gakologelwa. 

7 Tlhaloganya maikaelelo a thuto a e leng gore ngwana wa gago o tshwanetse go 
a gakologelwa. 

8 Ruta ngwana wa gago thuto. 

9 Supegetsa ngwana wa gago setshwantso sa motshikinyego mme o soboke 
molaetsa. 

10 Laela ngwana go dira tekeletso e mo lokwalong la gagwe la ikatiso (Le nna ke 
batla go…..) 

11 Rapela, kana kopa ngwana wa gago go rapela go tswala thuto. 

 

Di dirisiwa tse di leng teng go ithutela ko lapeng 

Tse ke dingwe tsa di dirisiwa tse di ka thusang mo thutong: 

1. WhatsApp, buisanyang le ba lelapa le lengwe ka thuto ya batlhomamisiwa 1. 

2. Buisanyang ka thuto le batsadi ba bangwe go tsaya tlhaloso pele ga o ka ruta. 

3. Gololesega go tlhotlhomisa ka thuto e gore o nne le kitso e e oketsegileng 

Itshwaraaganye le mogokaganyi wa sekolo sa tshipi kana morutabana 
wa Batlhomamisiwa 1 go go fa kitso e nngwe.  

Thuto 

Setlhogo  Melao e lesome 

Maikaelelo a thuto  Botlhokwa jwa melao e lesome malatsing ano. 

Ditiro tsa rona di tshwanetse go supa maitsholo a rona e 
seng fela mo Modimong, le mo go bangwe ka rona. 

Lekwalo la Baebele  Ekesodo 20 

 
Tshoboko ya thuto: 

Melao e lesome 

1. Ke nna Morena Modimo wa gago. O seka wa nna le Medimo epe e sele fa e se 
nna. 

2. O seka wa umakela leina la ga Jehofa Modimo wa gago lefela, Gonne ga a kitla a 
tlhoka go pega molato yo o umakelang leina la gagwe lefela. 

3. Gakologela letsatsi la Sabata go le itshephisa. 

4. Tlotla mmago le rrago gore malatsi a gago a nne maleele mo lefatsheng le Jehofa 
Modimo wa gago a le go nayang. 

5. O seka wa bolaya motho. 

6. O seka wa dira boaka. 

7. O seka wa utswa. 

8. O seka wa supa maaka ka ga mongwe ka wena. 

9. O seka wa eletsa ntlo ya mongwe ka wena. 

10. O seka wa eletsa mosadi wa mongwe ka wena, le fa ele motlhanka wa gagwe, le 
fa ele lelata la gagwet, le fa ele kgomo ya gagwe, kana esela ya gagwe, le fa e le 
sepe se e leng sa mongwe ka wena. 

 

Ditiragalo: 
Modimo o ne a neela Moshe melao e lesome mo thabeng ya Sinai. Modimo o ne wa neela 
Baiseraela melalo e lesome gore ba baakanye botsalano jwa bone le Ene, le botsalano jwa 
bone le bangwe ka bone.  

Se se diragetse dingwaga tse dikete tse di fetileng. A melao e e santse e lebanye mo 
malatsing ano? A e santse e ka re aga ya ba ya kaela maitsholo a rona tsatsi jeno?  A re 
kelekeng molao mongwe le mongwe le go lebana ga one? 

Melao e lesome 
 

1 Ke nna Morena Modimo wa gago. O seka wa nna le Medimo epe e sele fa e 
se nna. 

Molao wa ntlha wa re Modimo ke Morena godimo go tsotlhe.  

Ke ene fela mmopi wa tsotlhe yo o tshwanelwang ke dipako. Re tlotla Modimo ka lerato. Re 
amogela Modimo jaaka a itshupile mo lefatsheng: Ka Jeso Keresete. Ga re itirele Modimo wa 
maatla, madi, wa disetlwa kana borona. Ga re bone Modimo mo dihikantsweng, ditlhare 
kgotsa dilo dipe tsa tlholego.  

 

2 O seka wa umakela leina la ga Jehofa Modimo wa gago lefela, Gonne ga a 
kitla a tlhoka go pega molato yo o umakelang leina la gagwe lefela. 

A re tlogeleng sengwe le sengwe se se amanang le Modimo se itshephile.  

Se se akaretsa dikakanyo tsa rona, Se re se buang le se re se dirang! Le tiriso botlhaswa ya 
leina Modimo, Jeso Keresete le Mowa o boitshepho mo metlaeng go kgatlhanong le molao o 

 

3 Gakologela letsatsi la Sabata go le itshephisa. 

Mo Bakereseteng, Sabata ke letsatsi la Tshipi (letsatsi le ka lone Jeso a tsogileng ka 
lone). 

Re beela ko tlhoko le tsatsi le le lengwefela mo bekeng go rorisa Modimo le go nna re akanya 
ka lefoko la gagwe. Letsatsi la Tshipi ke letsatsi la boikhutso le Boitumelo jwa mewa ya rona. 
Re dira letsatsi la Tshipi le le itshephileng ka go rorisa Modimo le go diragatsa lefoko le re le 
amogelang mo tirelong. 

 

4 Tlotla mmago le rrago gore malatsi a gago a nne maleele mo lefatsheng le 
Jehofa Modimo wa gago a le go nayang. 

Supa tebogo le tlotlo mo batsading ba gago. 

O ke one molao fela o solofetsang tuelo. Kew a batho botlhe go sa kgatlhalesege gore o 
mogolo kana ngwana – go supa Tebogo le tlotlo mo batsading ba gagwe. Go sa 
kgatlhalesege gore o mogolo kana ngwana, Bana ba tshwanetse go tlotla batsadi ba bone.   

Tsholofetso ya “Botshelo jo botelele” ke tsela e Modimo a segofatsang ka teng, mme e 
bonala mo dimphong tsa semowa 

Melao e lesome 
 

5 O seka wa bolaya motho. 

Ke Modimo fela a fang botshelo ka jalo ke ene fela a nang le taolo ya botshelo le leso.  

Ga go ope motho yo o nang le tshwanelo ya go tseela yo mongwe botshelo. Ke tiro ya rona 
go babalela, go sireletsa le go tlhokomela botshelo jwa motho. Molao o o ama,  go senya 
boimana, go ipolaya, go bolaya o re o a iphemela, go bolaya mo ntweng, katlholelo leso le go 
hohotsa motho yo o mo bolwetsing jo bo sa foleng. 

 

6 O seka wa dira boaka. 

Baratani ba tshwanetse go ikanyega ba bo ba tshephagala mo leratong la bone. 

Ka kakaretso, ope yo o mo nyalong a bo a tlhakanela dikobo le yo o sa nyalanang 
nae, kana ope yo o sa nyalwang a bo a tlhakanela dikobo le yo o nyetsweng, o dira 
boaka 

 

7 O seka wa utswa. 

Ga go letlelelwe go tsaya dithoto tse e seng tsa gago.  

Molao o o akaretsa tiriso botlhaswa, tshenyetso sechaba, go fetola mekwalo. Ga re a 
tshwanela go utswela “Moagisanye” (motho jaaka rona) tlotla kana serodumo sa 
gagwe sa setho. 

 

8 O seka wa supa maaka ka ga mongwe ka wena. 

Go supa maaka ke go tlhoka nnete go mongwe ka wena.  

Re tshwanetse go itsaya le go bua nnete. Go bua se e seng nnete le go hitlha boammaaruri 
go kgatlhanong le molao o. Gape go ikgogomosa le go tsamaya o bua dikgang tse e seng 
nnete ke go supa maaka. 

Melao e lesome 
 

9 O seka wa eletsa ntlo ya mongwe ka wena 

10 O seka wa eletsa mosadi wa mongwe ka wena, le fa ele motlhanka wa gagwe, 
le fa ele lelata la gagwet, le fa ele kgomo ya gagwe, kana esela ya gagwe, le fa 
e le sepe se e leng sa mongwe ka wena 

Molao wa bo 9 le wa bo 10 gantsi e pataganngwa jaaka o kare ke molao o le mongwefela ka 
gore e a tsamaalana. Go eletsa – keletso ya boleo – ke fa o eletsa se e leng gore se 
tlhwatlhwa kgolo mo go yo mongwe. Keletso e kgora go tsala lefufa, bopelotshetlha le 
bohahalele ke maikutlo a sa nnang sentle. Re laelwa go laola maikutlo a rona le go nna le 
pelo e e itshekileng. 

Ka kakaretso, Ditaelo, melao, di nnetse go re babalela. Di re kaela mo maitsholong a rona le 
ditiro tsa rona. Di re ruta go tsela ka tlhamalalo mo lefatsheng mme di re baakanyetse 
botshelo jo bo sa khutleng. 

 

Thuto e e raya eng mo go rona tsatsi jeno? 

• Mo melaong e lesome Modimo o bua le batho botlhe. 

• Ke tsela e re ka agang botsalano jwa rona le Modimo le batho ba bangwe 

• Ko bofelong, re tshwanetse go letlelela melao go laela maitsholo a rona. 

Kitso e tlhokegang ka melao e lesome: 

1. E ne e sa bitswe melao e lesome ke Moshe. Mo Baebeleng, leina le le neng le dirisiwa ko 
tshimologong ke “Mafoko a lesome”. 

2. Melao ya ntlha e 4 e bua ka fa motho a tshwanetseng go tsalana le Modimo ka teng ya 
bofelo e 6 e bua kafa motho a tshwanetseng go tsalana le mongwe ka ene ka teng. Molao 
o mogolo wa ga Jeso (“Rata Morena Modimo wa gago ka pelo ya gago yotlhe”) – e mo 
melaong ya ntlha e 4 (“Rata mongwe ka wena jaaka o ithata “) – e mo melaong ya bofelo 
e 6. 

3. Ke molao o le mongwe fela o o nang le ditshegofatso tse di o lebanyeng – wa bone, 
“Tlotla mmago le rrago gore malatsi a gago a nne maleele mo lefatsheng le Jehofa 
Modimo wa gago a le go nayang.”. 

4. Molao o o robiwang thata ke wa bobedi. Puo e e reng “Oh, Modimo wa me” ke go bitsa 
leina la Modimo ka lefela, e leng selo se se sa letlelelweng. Batho ba na le gore Jeso 
kgotsa Jeso Keresete mm emo malatsing ano re na le gore “OMG”. Mme kana molao wa 
bobedi ke one o o nang le tsholofetso ya kotlhao. Baebela ga e re bolelele gore kotlhao 
ya teng e ntse jang. 

5. Lesome ke palo e e dirisiwang thata mo baebeleng go supa phelelo – jaaka dipetso tse 
lesome tsa Egepeto, makgarebana a lesome mo kgolaganong e ntsha, Balepero ba ba 
lesome baba fodisitsweng, Le tse dingwe. 

 

Thapelo ya ga Rre le Mme le pele ga thuto: 

Modimo o rategang, ke lebogela letsasti le 

Segofatsa batsadi le bana botlhe 

Mma re ikutlwele boleng teng jwa gago 

Segofatsa thuto e re yang go e amogela 

Re kopa o re rute go go direla 

Re thuse go dira thato ya gago 

Gore re golele gaufi le wena 

Romela Jeso go tla go re tsaya 

Mme re bo re ipaakanyeditse go mo kgatlhantsha 

Amen 

 


